
 

 

 

 

 

Broj: 05/6-50-13-241-24-4/12 

Sarajevo, 5.7.2012.godine 

 

Z A P I S N I K 

24. sjednice Nezavisne komisije za praćenje uslova boravka u zavodima, 

postupanje i poštivanje ljudskih prava lica nad kojima se izvršavaju krivične sankcije i 

druge mjere koje je izrekao u krivičnom postupku Sud Bosne i Hercegovine, strani 

sudovi za djela predviđena Krivičnim zakonom Bosne i Hercegovine ili međunarodnim 

ugovorom čija je potpisnica Bosna i Hercegovina ili drugi sud  u skladu sa  zakonom 

Bosne i Hercegovine (u daljnjem tekstu: Nezavisna komisija) 

 

Sjednica je održana 5.7.2012., s početkom u 14,00 sati. 

PRISUTNI ČLANOVI NEZAVISNE KOMISIJE: Mile Lasić, Semiha Borovac, 

Predrag Crnogorac, Milana Škipina  i Damir Čačković. 

OSTALI PRISUTNI: Eldina Smailagić, privremeni sekretar Nezavisne komisije  i 

Ljerka Bojić, stručni savjetnik u Sektoru za druga parlamentarna tijela, čija su razrješenja 

odnosno  imenovanja za sekretara Nezavisne komisije  u toku. 

Sjednicu je sazvao predsjednik Nezavisne komisije dr.sc.Mile Lasić, koji je odmah na 

početku zahvalio privremenom sekretaru Eldini Smailagić  na uloženom trudu,  pohvalivši 

njen rad i asistiranje  u  Nezavisnoj komisiji od utemeljenja do danas. 

           Konstatiravši da postoji kvorum za rad, predsjednik Nezavisne komisije je otvorio 

sjednicu. 

Nezavisna komisija jednoglasno je usvojila sljedeći 

D N E V N I   R E D 

1. Usvajanje Zapisnika 23. sjednice Nezavisne komisije; 

2. Usvajanje Zapisnika o posjeti KPZ-u Zenica; 

3. Usvajanje Izvještaja o posjeti KPZ-u Zenica; 

4. Utvrđivanje radnog naloga za posjetu KPZ-u Banjaluka; 

5. Tekuća pitanja 

 



 

Ad.1. Usvajanje Zapisnika 23. sjednice Nezavisne komisije 

Zapisnik 23. sjednice Nezavisne komisije usvojen je jednoglasno i bez primjedbi.  

 

Ad.2. Usvajanje Zapisnika o posjeti KPZ-u Zenica 

 

Zapisnik o posjeti  KPZ-u Zenica pripremio je član Nezavisne komisije Damir Čačković. 

Nakon detaljnog razmatranja Nezavisna komisija je, jednoglasno, odlučila da će, nakon 

određenih dopuna  i korekcija, na sljedećoj sjednici usvojiti konačni Zapisnik o posjeti KPZ-u 

Zenica, od 15. i 16. juna 2012. godine.  

 

 

Ad.3. Usvajanje Izvještaja o posjeti  KPZ-u Zenica 

 

Izvještaj o posjeti KPZ-u Zenica pripremio je član Nezavisne  komisije Damir Čačković. 

Nakon detaljnog razmatranja, Nezavisna komisija je, jednoglasno, odlučila da će konačni 

Izvještaj o posjeti  KPZ-u Zenica usvojiti na sljedećoj sjednici. 

Neovisna komisija je donijela i 

Zaključak 

da se, na prigovor zatvorenika  transferiranih iz zatvora Kraljevine Švedske u KPZ Zenica, 

uputi zahtjev za očitovanjem  Ministarstvu pravde BiH, a zbog , kako su naveli imenovani 

zatvorenici, neuvažavanja Evropske konvencije o transferu osuđenih lica. 

 

 

Ad.4. Utvrđivanje radnog naloga za posjetu KPZ-u Banjaluka 

 

U vezi s predmetnom tačkom dnevnoga reda, članovi Nezavisne komisije dogovorili su za 6. 

jula 2012. godine organizovati, najavljenu, posjetu KPZ-u Banjaluka. U najavi posjete 

navesti, da je potrebno osigurati prisutnost svih lica koje je osudio Sud Bosne i Hercegovine 

kao i pritvorenika za koje je mjeru pritvora izrekao Sud Bosne i Hercegovine, a nalaze se u 

KPZ-u Banjaluka. Za nesmetani rad Nezavisne komisije potrebno je osigurati dvije prostorije 

za povjerljive razgovore. 

 

Za svrhu posjete KPZ-u Banjaluka tražiti upotrebu kombi vozila Parlamentarne skupštine 

BiH. 

 

Ad.4. Tekuća pitanja 

 

a) U okviru ove tačke dnevnoga reda Žalba (broj 05/2-50-17-42/12 zaprimljena 

28.6.2012 od 25.6 2012.godine) koju je Nezavisnoj komisiji uputio osuđenik (KPZ 

Zenica, M.B. 441/08), primljena je k znanju. Konstatovano je, da je na 7. sjednici  



 

Nezavisne komisije, održane 31.3.2011.godine, utvrđeno da navedeni predmet  nije u 

nadležnosti ove komisije  već  Federalnog ministarstva pravde, o čemu  su tada 

obaviješteni i nadležno Ministarstvo i  potpisnik žalbe.  

b) Predsjednik  Nezavisne komisije izvijestio je članove  o pozivu Ustavnopravne 

komisije oba doma Parlamentarne skupštine Bosne i Hercegovine, da učestvuje na 

stručnom savjetovanju “Nezavisna i regulatorna tijela u Bosni i Hercegovini” koje će 

biti  održano   u Sarajevu,  17. jula 2012. godine. Poziv je prihvaćen. 

 

Predsjednik Nezavisne  komisije dr.sc.Mile Lasić zaključio je sjednicu u 17.45  sati. 

 

     PRIVREMENI SEKRETAR                                                 PREDSJEDNIK                    

      NEZAVISNE KOMISIJE                                               NEZAVISNE KOMISIJE 

         Eldina Smailagić                                                                  dr. sc. Mile Lasić 

 

 

 

 

 

 

 

 


